
Sesaun Plenária ba loron ohin nian, preside husi Presidente Parlamento Nacional Sr. 

Fernando Lasama de Araújo hamutuk ho I0 Vice Presidente Parlamentu Nacional Sr. Vicente 

da Silva Guterres, II0 Vice Presidente Sra. Maria Paixão, Sekertaria Mesa Sra. Maria 

Terezinha Viegas no I0 Vice Sekertaria Sra. Maria Exposto. 

Antes hahu Plenaria ohin Presidente hodi Parlamento Nasional nian naran kongratula ba 

Presidente Estadu Unidos Amerika Sr. Barrack Obaman nebe ohin dader madruga simu 

tomada de pose, Presidente husu ba Sr. Obama, ho nia influensa bele resolve problema Israel-

Palestina no Presidente mos informa ba Plenaria tomak katak ohin loron ita tama ona iha 

loron nen, tuir Regimento debate Orsamento maksimu loron sanolu nebe Mesa sei buka 

meios atu Orsamento ne’e sei hotu iha loron sanulu ne’e. 

Plenária Parlamento Nasional ohin nian, participa mos husi Primeiro Ministro Sr. Kay 

Rala Xanana Gusmão no membrus IV Governu Konstitusional no Eis Premeiro Ministro Sr. 

Dr. Mari’i Alkatiri.  

Periodo da Orden do Dia ho úniko asuntu mak hanesan:  

Discussaun no votasaun ba espesialidade da Proposta de Lei n. 16/II kona ba 

(“Orçamento Geral do Estado da República Democratica de Timor Leste 2009”)  

 Presidente fo tempo ba Governo liu husi Primeiro Ministro Sr. Kay Rala Xanana 

Gusmão atu responde dúvida no perguntas husi Senhores Deputados sira kona ba 

Proposta de Alterasaun N0 34 (Kategoria Kapital Desenvolvimento) nebe husu 

transferensia osan $USD 87 Milloens iha Ministerio Infra-Estrutura ba Sekertaria 

Estado ba Politika Energetika ba Diresaun Nasional Peskija no Politika Energia 

Alternativas. Resultado votasaun : a favor 23, kontra 38, abstensoens 1 no la vota 

1. Proposta de Alterasaun ne’e la passa. Deputados Proponente maka Sr. Dep. 

Inacio Freitas Moreira, Sr. Dep. Jose Teixeira, Sr. Dep. Estanislau da Silva, Sr. 



Dep. Antoninho Bianco husi Bankada Parlamentaria FRETILIN no Sr. Dep. Jacob 

Xavier husi Bankada Parlamentaria PPT. 

  Senhores Deputados sira halo diskusaun no votasaun ba Proposta de Alterasaun 

N0 41 (Kategoria Salarius no Vencimentos) iha Gabinete Primeiro Ministro nebe 

atu ba Konstrusaun Estatua Papa João Paulo II. Proposta de Alterasaun Retira husi 

Deputados Proponente, Proponentes maka Sr. Dep. Jose Manuel Fernandes 

Nakfila no Sr. Dep. Elizario Ferreira husi Bankada Parlamentaria FRETILIN. 

 Senhores Deputados sira halo diskusaun ba Proposta de Alterasaun N0 44 

(Kategoria Bens no Servicos) iha Gabinete Primeiro Ministro ba Assessoria ba 

Assessoria Sivil, Proposta ne’e Retira husi Deputados Proponente Sr. Antoninho 

Bianco tamba Assessor ne’e ema Timor oan maibe Proponente husu ba Governo 

atu aloka di-diak osan ne’e ba NGOs no votasaun ba Proposta de Alterasaun N0 43 

(Kategoria Transferencias) iha Gabinete Primeiro Ministro ba Assessoria ba 

Sociedade Sivil. Resultado votasaun : a favor 20, kontra 41 no abstensoens 3. 

Proposta ne’e la passa. Deputados Proponente maka Sr. Dep. Antoninho Bianco 

no Sr. Dep. Arsenio Paixão Bano husi Bankada Parlamentaria FRETILIN. 

Depois intervalo almoco, Plenaria kontinua ho :  

 Senhores Deputados sira halo diskusaun no votasaun ba Proposta de Alterasaun 

N0 42 (Kategoria Bens no Servicos) iha Premeiro Ministro ba Unidade 

Planeamento Estrategico no Planeamento. Resultado votasaun : a favor 21, kontra 

42 no abstensoens 0. Proposta ne’e la passa. Deputados Proponente maka Sra. 

Dep. Antoninho Bianco no Sr. Dep. Arsenio Paixão Bano husi Bankada 

Parlamentaria FRETILIN. 

Presidente iha tempo ne’e mos informa katak Gabinete Presidente Parlamento 

Nasional la simu karta ida husi Komisuan atu konvida Gabinete Primeiro Ministro atu halo 

audensia publik ho komisaun maibe Presidente Komisaun A Sra. Dep. Fernanda Mesquita 

Borges klarifika katak nia rasik maka asina karta ida ba Gabinete Primeiro Ministro tamba 

Gabinete Presidente Parlamento okupado iha tempo neba.  

 Senhores Deputados sira halo diskusaun no votasaun ba Proposta de Eliminasaun 

N0 46 (Kategoria Kapital Desenvolvimento) iha Sekertaria Estado Konselho 

Ministros ba Diressaun Nasional Administrasaun no Apoiu ba Konselho 

Ministros. Proposta de Eliminasaun ne’e Retira husi Deputados Proponente. 



Proponente maka Sr. Dep. Arsenio Paixão Bano, Sr. Dep. Jose Manuel Fernandes 

Nakfila no Sr. Dep. Antoninho Bianco husi Bankada Parlamentaria FRETILIN. 

 Senhores Deputados sira halo diskusaun no votasaun ba Proposta de Alterasaun 

N0 45 (Kategoria Transferencias) iha Sekertaria Estado Juventude no Desporto ba 

Diressaun Edukasaun Fisika no Desporto. Proposta de Alterasaun ne’e Retira husi 

Deputado Proponente, Proponente maka Sra. Dep. Antonio Caldas Machado husi 

Bankada Parlamentaria FRETILIN. 

 Senhores Deputados sira halo diskusaun ba Proposta de Eliminasaun N0 47 

(Kategoria Kapital Desenvolvimento) iha Sekertaria Estado ba Formasaun 

Professional no Emprego ba Diresaun Administrasaun no Finansas. Proposta de 

Eliminasaun ne’e Retira husi Deputados Proponente, Proponente maka Sr. Dep. 

Arsenio Paixão Bano, Sr. Dep. Jose Manuel Fernandes Nakfila no Sr. Dep. 

Antoninho Bianco husi Bankada Parlamentaria FRETILIN. 

 Senhores Deputados sira halo diskusaun ba Proposta de Alterasaun N0 29 

(Kategoria Salario no Vencimentos) iha Sekertaria Estado ba Formasaun 

Professional no Emprego ba Diresaun Nasional Emprego. Proposta de Alterasaun 

ne’e Retira husi Deputado Proponente, uniku Proponente maka Sr. Dep. Antonio 

Caldas Machado husi Bankada Parlamentaria FRETILIN. 

 Senhores Deputados sira halo votasaun ba Orsamento nebe aloka ba Gabinete 

Primeiro Ministro, Resultado votasaun : a favor 38, kontra 15 no abstensoens 5. 

Hodi nune’e Orsamento maka aloka ba Gabinete Primeiro Ministro iha Orsamento 

Geral Estado 2009 passa.  

 

Ikus liu Presidente encerra Plenaria ba ohin loron no sei kontinua fali Koarta-feira 

loron 22 fulan Janeiro tinan 2009 oras 09H00.  

 

Cumprimentos 
 
 
Gabienete de Relações Publikas 


	Devisão Relações Publicas, Audiovisual e Documentação

